
  اعتذار ..
  

الى الدكتورة فریدة فلذة كبدى .. و آمال ایامى .. كنت ارى 
فیكى مستقبلى .. اتحسس فى نشاطك و حیویتك حیاة جدیدة 

  اعیشھا ...
  

اعتذر  الیكى سیدتى و إن كنت انا ایضا استحق منك 
  اعتذارا...

  
  ربما حدث ما حدث لاخطاء منى و منك ...

  
  لكى ...و لربما ھو عقاب القدر لى و 

  
  على ایة حال انا اعتذر الیكى سیدتى ...

  
  ارجوكى اقبلى آسفى ....

  الحاج مسعود

  المشھد الاول ..
  

  "لقاء"
  

( شاب اسمر ..مستلقى  على أریكة تتوسط بھو المنزل .. منزل یتجلى فیھ معنى 

لقاه ھنا و ھناك .. من امامھ الاھمال  و یصرخ بالفوضى من تلك الاشیاء الم

منضده قصیرة قد وضع علیھا قدمھ و كان ممسكا بیده كتابا یتطلعھ فى دقھ ..  

قطع  ھذا الھدوء .. صوت جرس الباب ... یتجھ آدم  الى الباب فى كسل ...  یفتح 

  الباب ...)

  

  ..... اتفضلى آدم : فریدة .. 

  

و تتجھ لتجلس على الاریكة و لا تتكلم ( تدخل ) .. ترمق آدم بنظرة عتاب .. فریدة 

...  

  

  ( عاد و جلس مكانھ بجوارھا ) ایھ دا ... احنا زعلانیین بقى ؟ :أدم

  

  فریدة : یعنى بقالك یومین مسألتش علیا و تقولى زعلانیین 

  

و ھو یدیر وجھھا إلیھ)  و الله غصب عنى ... معلش .. انتى عارفة لسھ  :( أدم 

  الدكتوراة بتاعتى .. و كنت بزاكر .. اسبوع على معاد مناقشة

  

( بصوت مبحوح  مُعاتِب ) و دا یمنعك یعنى انك تتصل على الاقل تسال  :فریدة

  علیا ..  و اسمع صوتك ؟

ك یدھا و یقبلھا ) اسف.. انا مرعوب من موضوع المناقشة دا .. سیم(  :آدم 

  حاسس انى ھفشل ..

  

ھ ) انت عارف انك دكتور شاطر و ان ھ بدقھ و تبتسم لی( تنظر الى عین :فریدة

  شاء الله ھتنجح . اكید ..

  آدم : یا رب .. یا فریدة 

  

  تقلب وجھھا فى انحاء المنزل ) ایھ اللى انت عاملة فى البیت دا ؟! : (فریدة 

  

اجازة .. و قفلت اوضة الكشف .. لحد ما اخلص الدكتوراة  سید لآدم : اصلى ادیت 

...  

  

  على كتف آدم و تبتسم لھ ) ھتنجح .. و ھى تربت : (فریدة 

  

  و لا منجحش .. كفایة انك جنبى ...ینظر الى فریدة بعیون مبتسمة ) : (آدم 

  

  فریدة : لالالالالا ... انت لازم تاخد الدكتوراة و تبقى احسن دكتور فى الدنیا ..

  

  أدم :ان شاء الله یا حبیبتى ..

  

انت قاعد كدا ازاى ؟!!! ... انا  ةعارفتدیر نظرھا فى البیت ) انا مش  : (فریدة 

  ھقوم انضف البیت دا ... ( تقوم )

یفوت علیا بكرة عشان  سید ممسكا بیدھا لیمنعھا من القیام ) لالا انا قلت ل : (آدم 

  یبقى ینضفھ ھو ...

  

تنظر الى المنضدة الصغیرة من امامھم وتقلب ما علیھا ) و انت ھتفضل  : (فریدة 

  كرة ؟!!قاعد كدا لحد ب

  

  ما انا قاعد بزاكر   ...آدم : عادى 

  

  ( و قد امسكت بیدھا ظرف احمر و جدتھ على المنضدة ) ایھ دا ؟ :فریدة

  

بعیون مترددة ناظرة بحرص الى فریدة) دا ......دا ... دعوة فرح واحد : (آدم 

  صاحبى .... (قالھا و انطلقت عیناه الى فریدة یترقب ردھا)

  

سمیھ حزن مكبوت) مبروك ترت ملامحھا الى شئ تستطیع ان و قد تغی: (فریدة 

  ... عقبالك .. (اسندت ظھرھا الى الاریكة)

  

یقترب منھا .. ویدس شعرھا وراء اذنھا ..و یمسك بیدھا .. یدقق النظر الى : (آدم 

اللى معطل موضوع الجواز حرام علیكى ... انت لیھ محسسانى انى انا :و جھھا) 

تى عارفة كویس انى لو علیا كنت اتجوزتك من اول یوم شوفتك بمزاجى .. !!!! ان

فیھ .. بس ازاى (یختنق صوتھ) اروح لابوكى الملیاردیر و اقولھ انا دكتور 

محلتیش غیر مرتبى .. و شقتى نصھا ساكن فیھ و النص التانى عاملھ عیادة ... و 

  عایز اتجوز بنتك 

ھا الى صدره الذى علا خفقانھ ) انا ( تولى وجھھا شطر حبیبھا و تسند راس :فریدة

تعبت بجد یا آدم انا بقى عندى تلاتین سنة .. نفسى ابقى جنبك على طول ... نفسى 

سمك فرحك و حزنك .. انھزاماتك و انتصراتك ... نفسى افضل معاك لاخر ااق

  ثانیة فى عمرى ...( تنزع راسھا من على صدره .. و تنظر الى وجھھ )

  

دا الا من تلك الدموع اللى انحدرت على خدیھ .. كان یحاول ان ( وجھھ متجم :أدم

  یبتسم و یخفى تلك الدموع ..  بصوت مبحوح ضعیف ) : اعمل ایھ ؟!

  

( و ھى تمسح تلك الدموع من عین آدم) تعالى قابل بابا .. و انا ھخلیھ  :فریدة

  یوافق ..

  

  مش ھیوافق ...یحاول استعادة ثباتھ)  : (آدم 

  

  ....رتلقائیة غریبة) ھنتح( ب :فریدة

  

یمسك معصمھا بقوة بید . و الید الاخرى یضعھا على فى فریدة ) بس .. ایھ  : (ادم

  اللى انتى بتقولیھ دا ..!!! تنتحرى ایھ 

  

( الدموع تتحرك تغازل خدیھا) ما ھو انا مینفعش اعیش غیر معاك.. و لو  :فریدة

  مش ھعیش معاك اموت احسن ..

  

  یدة ... بس ( یضمھا الى صدره بقوة)آدم (یصرخ) : فر

  )ھدوء ... و صمت الا من صوت انفاس العاشقین تتعالا ..(

  

تسكنھ ما بقى لھا من ایامھا ) ان  ( تبتعد بھدوء عن ھذا الصدر الذى ودت  :فریدة

ھتیجى تقابل بابا بعد ما تخلص مناقشة الدكتوراه على طول .. ماشى ؟ ( تنظر الى 

  عینھ فى ترقب )

  

  فى ارتباك ) لا استنى بس شویة لما .. : (ادم 

  

لما ایھ ؟!! .. فیھ ایھ یا آدم ... فیھ حاجة انت   ( مقاطعة آدم تصرخ ) :فریدة

  مخبیھا علیا ...

  

بعیون حائرة ) لالا ابدا ھخبى علیك ایھ یا فریدة .. و انا من امتى و انا (  :آدم 

  !!!!بخبى علیكى حاجة

  

) لا یا آدم انت بتكدب علیا و ھى تنظر الى عینیھ بدقة شدیدة .. بحزم  : ( فریدة 

  ... انا بعرفك لما تبقى مش طبیعى ... فى ایھ یا آدم !!!

  

آدم : لا یا فریدة ... خلاص اول ما ھخلص الدكتوراه ھاجى اقابل باباكى .. و ربنا 

  یستر بقى و یوافقك

  

عروسة كانت تحلم بھا فى منامنھا تقوم فریدة بفرحة تلك الطفلة التى اھداھا والدھا 

  ... تجذبھ من یده و تصرخ بوجھھ : ھیوافق ...

  و ھنتجوز ...و ھنملى البیت دا عیال .... 

  تتحرك الى احد ابواب المنزل : ھنا ھتبقى اوضة حبیبة بنتنا ...



  یاسر العشرى  –ھربس   

 ١٤  

 

  و تتجھ الى غرفة الكشف : و ھنخلى دى اوضھ یوسف ابننا ... 

كم كتب .. و بقایا اوراق .. و علب سجائر و بعض تجرى الى المنضدة حیث تترا 

  الاطباق .... و تلقیھم على الارض ... 

  و انا اللى ھنضف البیت ... مفیش كركبة من ھنا و جاى .. 

  ھنبقى اسعد اتنین فى االعالم ... 

  

یقف بعیدا یشاھد تلك الفریدة و كأنھا فقدت عقلھا من الفرح و یصرخ  آدم  كان(

  ى یا مجنونة ..: بس بق ) بھا

  

  تنتطلق الیھ و تلقى بنفسھا بین زراعیھ : بحبك ..

  

آدم ( ممكسا بخصلھ من شعرھا یداعبھا و ھى مازالت ملقاه بین زراعیھ ) : مش 

  ....بقولك مجنونة

  

  ممسكة بید آدم الى حیث الاریكة ) انا عایز اسمع الاغنیة بتاعتنا ...( : فریدة 

  

  تھ ) حاضر ..بس حلوة بتاعتنا دى .حال مجنون من ( مازال فى استغراب :آدم

  

ب اننا عرفنا بعض .... فاكر لما اول مرة فریدة : طبعا بتاعتنا .. مش دى كانت سب

فى المحل  "انریكي اجلیسیاس "ل نقنا علشان كانت اخر اسطوانةخشوفنا بعض ات

  و كل و احد فینا كان عایز یخدھا ..

 ...یبة كانت ملقاة على كرسى بجواره )  لا( اخرج حاسوبھ المحمول من حق :آدم

  بس انا كنت محترم و سیبتلك الاسطوانة ...

) بس اتفقنا اننا نتقابل عشان تاخد الاسطوانة تسمعھا  ... و من تبتسم(فریدة 

  ساعتھا و انا مش عارفة ایھ اللى حصلى ..

  آدم  :.. الحب قدر 

  

  .فریدة : شوفت بقى عشان تعرف  انھا اغنیتنا ..

  

  آدم : اھو یا ستى الاغنیة... 

  

  )القى كل منھما ظھره الى الاریكة و ثبت نظر كل منھما الى السقف ...(

  

  "" heroلانریكى اجلیسیاس   یرددان سویا كلمات اغنیتھم المفضلة .. ا و اخذ

  

  
  سترقصین لو أني طلبت منكِ أن ترقصي ؟

 

  أم أنكِ ستھربین مني ولن تلتفتي إلي ؟

 

  بكین لو أنكِ رأیتني أبكي ؟وھل ست

 

  وستنقضین روحي ھذه اللیلة

 

  ھل سترتعشین لو أني لمست شفاكِ 

 

  .أم ستضحكین لي... أرجوكِ أضحكي

 

  وھل لك أن تضحین من أجل من تحُبین ؟

  فضمیني إلى صدرك اللـــــــــــیـلة

 

  أستطیع أن أكون بطلك

 

  وبأ مكاني تقبیل خطى الألم منكِ 

 

  إلى جانبك للأبدوسأقف 

  

  و بینما ھم فى تلك الدنیا الاخرى ... فتٌح الباب ...

  !! ... انت ایھ اللى جابك ؟ سید منطلقا الى الباب )( :  آدم 

  

محتاج حاجة .... بس ( ناظرا بسخریة الى فریدة ) : لا قولت تكون حضرتك  :سید

  الظاھر ان المعاد كان غلط ..

  

اللى غلط تعالى .. دى الدكتور فریدة كانت زمیلتى فى آدم ( فى شدة ) : معاد ایھ 

  المستشفى ....

  

) انا ھمشى بقى .. و خلى بالك انا سیدفى ارتباك تسحب آدم بعیدا عن (  :فریدة 

ھقول لبابا النھاردة على موضوعنا .. و ھیستناك  بعد ما تناقش الدكتوراه على 

  طول .. 

  

  آدم : ماشى یا حبیبتى .. مع السلامة

  

  فریدة : مع السلامة یا حبیبى ...

: انت ایھ اللى جابك .. مش المفروض ) سیدآدم ( بعد ان اغلق الباب نظر الى 

  كنت تیجى بكرة ؟

  

( و ھو یتكلم بكل جسمھ .. یده تشیر و قدمھ تتحرك و كرشھ یھتز ) لا یا  :سید

  باشا .. وحشتنى قلت اجى اطمن علیك ..

  

  ھو انا مراتك ....  سیدآدم : وحشتك ایھ یا 

  

  (فزعا) : اعوذ با� یا دكتور .. لیھ السیرة دى بس !!! سید

  

  آدم ( ضاحكا ) : یا راجل عیب علیك .. دا ام بناتك ..و عشرة عمر 

  

و قد ظھر شئ من الجد على ملامحھ) ربنا یحرقھم كلھم ... خلفة البنات : ( سید

  على اللى یخلفھا 

  

.. نضف البیت كدا فى سیدذا الرجعى) بقولك ایھ یا و قد سأم الحدیث مع ھ( : آدم 

  ھدوء .. و انزل ھاتلى علبة سجایر .. و شوفلى  حاجة اكولھا ..لانى متغدیتش ..

  

( و السخریة نتطلق من بین عینیھ و فى نبرة صوتھ ) : اجیبلك جمبرى یا  سید

  دكتور ...

  

دى مش ھتنضف آدم ضاحكا : جمبرى ایھ یا راجل انت .. ھى دماغك الوسخة 

  ابدا ... بقولك زمیلتى فى الشغل ...

(مازال ساخرا) یا باشا انا اتكلمت ... انا بقول بس جمبرى .. شویھ فسفور  :سید

  ك  شویھ .. بدل ما انت ھلكان فى المزاكرة و الشغل كدا یقوّ 

  

 : ماشى .. انا داخل انام شویھ .. خلص .. من غیر متأبطا كتابا ) ( منصرفا .. آدم

  صوت .. و لما تجھز الاكل صحینى ..

  

  : حاضر یا باشا ... سید

  

بصوت  یغنى  و ھو یرتب تلك الاشیاء التى القتھا فریدة على الارض  (سید 

فقد كرھت  ...معا ودعي البكاء إني رأیتكما ..لا تكذبيلالالالالالالا ) : اجش

  ....ما أھون الدمع ...الأدمعا

  

): یا اخى بقولك ھنام سید ةقى بالكتاب فى وجآدم ( فى غضب ساخر  و ھو یل

.........  

  

  

  

  

  

  

  

  

  

  "ستار"

  المشھد الثانى 

  

  بیت فریدة

  

( ساحة بیت فریدة  و لكنھ بیت یحاكى بیوت الامراء لیس كبیت صاحبنا .. رجل 

كبیر أمرد خط الشیب فى شعر راسھ .. یجلس على كرسى أشبھ بعرش الملوك  

  ..ینادى سعدیة )

  

  (  تدخل مسرعة ) ایوا یا حاج  سعدیة :

  

  : ھى الدكتور فریدة فین ؟مسعود

  

  ..سعدیة : لسھ مجتش من الشغل 

  

: ( ناظرا فى ساعة یده ) الساعة خمسة .. و ھى میعاد خروجھا من الشغل  مسعود

  الساعة تلاتة ... خیر یا رب ؟

  

  سعدیة : اطمن یا حاج .. اكید راحت مشوار و زمانھا جایھ 

  

..  لیا  ما ھى مبتقولش حاجة (ساخطا) ھى مقلتلكیش ھى راحة فین .. : مسعود

  انتى امھا و ابوھا من یوم ما المرحومة ماتت ..

  

  بتحبك قد عنیھا .ھانم سعدیة : ازاى یا حاج ..دا انت الخیر و البركة .. و ال

 .: عارف انھا بتحبنى ...بس حاسس انى في بینى و بینھا حواجز .. مسعود

تحكى معایا زى ما كانت بتعمل مع المرحومة ... مش عارف ... انا  مبتقعدش

  مقصر معاھا و لا ایھ ؟!

  

سعدیة : حاشا � یا حج .. تلاقیك بس من كتر ما بتفكر ف�ھا بتجیلك الافكار دى ... 

  بیھا و بعیالھا  حربنا یخلیھالك و تفر

  

ا .. ھتجننى .. جالھا : (و كأنھ لدُغ ) آآآه یا سعدیة على موضوع الجواز دمسعود

عرسان اشكال و الوان و برده ھى ركبة دماغھا ... ھتجننى .. و انا مش عایز 

  اضغط علیھا ..

  

سعدیة : كل شئ بآوان .. ربنا یرزقھا ابن الحلال اللى یصونھا و یحطھا فى عنیھ 

..  

  

  : ( متضجرا ) امتى .. امتى یا سعدیة ... مسعود

  

  تدخل فریدة ...

  

  اھى یا حاج ... سعدیة : جت

  

با یا حبیبى  .. (تنظر الى ) مساء الخیر یا بابین عینیھتقبل والدھا  : (فریدة 

  ) مساء الخیر یا سوسو یا حبیبتى ..سعدیة

  

  ) انا داخلة اجھز الغدا ة : مساء الفل یا جمیل . ( تنصرف سعدی

  ؟ : كنتى فین یا فریدة مسعود

  

  .. انت فى مشوار كدا یا بابفریدة : (على كرسى بجوار والدھا ) ك

  

) طبعا مش ھتقولیلى .. و تستنى لما ( فى حزم ) مشوار ایھ .. ( بتضجر:  مسعود

  تقعدى انتى و سعدیة باللیل و تحكیلھا ..

  

حاجة ...  عنكفریدة : (منزعجة ) . لیھ بتقول كدا یا بابا ... انا عمرى ما خبیت 

  ھو انا لیا مین غیرك !!!

  

  ا بنتى .. بس كنت قلقان علیكى : معلش ی مسعود

  

  فریدة : على العموم یا سیدى ... ھو فیھ حاجة كدا عایز 

  بس خلاص بقى انت شكلك عصبى النھاردة  اقولھالك ..

  

   معك االحاج : ( متلھفا كمن وجد ضالتھ ) .. لا قولى انا س

  

  ل )  فیھ واحد ... ع...فریدة : ( وقد علاھا الخج

  

  واحد ..مالھ ؟: (مقاطعا )  مسعود

  

  فریدة : ( وجھھا فى الارض ) عایز یقابل حضرتك .. عشان یطلب ایدى 

  : ( مبتھجا ) و انا افدیكى الساعة یا بنتى ... مین دا .. و شغال ایھ ...مسعود

   

  فریدة : ( ما زالت تلبس ثوب الخجل ) دا واحد زمیلى فى الشغل ..

  

  ور كمان ...(ینادى)سعدیة : ( فرحا )  یا صلاة النبى .. دكت مسعود

  

  سعدیة : (مسرعة) ایوا یا حج 

  

  الحاج : فیھ عریس جاى لفریدة

   

  سعدیة : (تزغرد ) یالف نھار ابیض ...یا الف نھار ابیض... مین العریس ؟

  

  فریدة : دكتور زمیلى ..

  

  (تزغرد سعدیة)

  

   ؟: اسمھ ایھ  مسعود

  

) دا لوالدھا احقیبة یدھا .. تعطیھصغیر من  قطعة ورقیة فریدة : آدم .. ( تخرج 

  الكارت بتاعھ 

  

  ى تحول وجھة )تمتھللا .. و ما كاد ینظر الیھ ح لورقة ( یاخذ الحاج ا

  

  الحاج : آدم عبد الھادى ..دكتور الجلدیة !!!

  ) .. ایوا یا بابا .. حضرتك تعرفھ !!: (تتبادل نظرات التعجب مع سعدیةفریدة 

  

  ایوا .. سمعت عنھ كلام مش حلو .. ) لا ..الحاج : (متلعثما

  انتى بتقبلیھ ؟

  

  فریدة : كلام ایھ یا بابا ؟

  

: ( وقد تحول من ھذا الاب البشوش الى ھذا الشرقى الذى اصاب احدھم  مسعود

  عرضھ بكلمات قاسیة ) ردى علیا .. بتقبلیھ ؟

  

  فریدة : ( مرتبكة ) ایوا ..

  

  و انا قاعد ھنا نایم على ودنى ... : (غاضبا ) ما شاء الله .. بتقبلیھ مسعود

  

  فریدة : ما انا اللى جت قلت لحضرتك یا بابا اھوه ..

  

  متطلعش من  ا: اسمعى یا سعدیة .. تقعد فى اوضتھ مسعود

  البیت .لا للشغل و لا لغیره .. فاھمة ؟

  

  سعدیة : ( و قد أرھبھا ما رأت ) أوامرك یا حاج .

.  

  عملت حاجة غلط فریدة : لیھ یا بابا .. ھو انا 

: ( كان اشبھ بالوحش الھائج ) اخرسى .. و كمان بتردى علیا .. یلا اطلعى  مسعود

  على اوضتك ... و مشوفكیش برة البیت دا تانى .. (یصرخ ) عبد القوى ..

  

  )(یدخل رجل طاعن فى السن ..

  

  عبد القوى : نعم یا حاج ..

  

رة الفیلا ..ان محدش یطلع و لا مسعود : اسمع یا عبد القوى ... قول للرجالة ب

  یدخل الفیلا من غیر اذنى .. حتى لو فریدة ..فاھم ؟

  

  عبد القوى : ( مستغربا ) حاضر یا حاج .. أوامرك 

  

مسعود : ( ینظر الى فریدة و سعدیة اللتان و قفتا و كأنما على رؤسھن الطیر من 

  شدة الدھشة ) انتوا لسھ وقفین ... غورو من وشى ..

  

جلس رف فریدة و تنصرف سعدیة و یقترب عبد القوى من مسعود الذى ( تنص

  ) على الكرسى و وضع رأسھ بین كفیھ 

  

  عبد القوى : خیر یا حاج في ایھ ؟

  

  مسعود : فاكر الدكتور بتاع الجلدیة اللى احنا رحنالھ من كام شھر ؟

  

  راسھ بیده)  دكتور الجلدیة .. لا مش فاكر  حكعبد القوى : ( 

  .. من كام شھر .. رحتلھ: یا بنى آدم الدكتور اللى  مسعود

  

  عبد القوى : لا یا حاج مش فاكره ...

  

مسعود : ( متضجرا ) غبى .. اسمع .. خد الكارت دا .. و ھاتلى كل المعلومات 

  الممكنة عنھ .. فاھم ؟

  

  عبد القوى : أوامرك یا حاج ..

  

  فى اسرع وقت ... فاھم ؟مسعود : 

  

  كرة بالكتیر یا حاج ..ھنجیبلك كل حاجة عنھ ..عبد القوى : ب

  

  مسعود : غور من وشى ..

  

  ( یسند مسعود  ظھره إلى  الكرسى فى یآس )

  

  

  

  

  

  

  "ستار"

  الفصل الثانى

  الاولالمشھد 

  
  " مواجھة " 

  

( غرفة المكتب فى منزل آدم .. حیث یجلس على مكتبھ و كعادتھ قد ملأ المكتب  

یشجو بتلك  انریكي اجلیسیاساكرة ... و صوت ة .. و قد غرق فى المذكتبا مٌفتحَ 

  الباب بقوة كعادتھ ... ) سید... یدقدق  " hero'الاغنیة التى یعشقھا ھو و فریدة 

  

  آدم : " مفزوعا " ادخل ...

  

  : ( بعدم اكتراث ) لمؤاخذة یا دكتور فیھ راجل عایزك برة سید

  

م قلتلك متخبطش جامد على الباب لانى ببقى مركز آدم : (غاضبا ) اولا یا بنى آد

.. منك � یا اخى .. و  سیدو بجد بتخض .. انت ممكن تموتنى من الخضة یا 

  بعدین راجل مین و انا قلتلك ان مفیش عیادة و مش ھكشف على حد ...

  

  : دا بیقول عایزك فى حاجة شخصیة .. سید

  

شخصیة و یجى ھنا یقولى اكشف علیا آدم : یا بنى آدم افھم .. ھو ھیقولك حاجة 

  ... اوووووووووف .. دخلھ وامرنا الى الله ..

  

  : ثوانى و یبقى عندك ھنا ..( ینصرف )سید

ینصرف یھز رأسھ  ) حسبنا الله و نعم الوكیل  سیدآدم : (متمتما و ھو ینظر الى 

...  

  

  فح الرجل .. )(یدخل الحاج مسعود .. فیقوم آدم فزعا من كرسیھ ... و ینطلق لیصا

  

( یصافحھ بید و بالاخرى یشیر لھ للجلوس  آدم : اھلا و سھلا ... اتفضل یا حاج

  على كرسى امام مكتبھ )

  

  مسعود : (یجلس ) یزید فضلك یا بنى ...

  

  آدم : (مازال واقفا ) تشرب ایھ حضرتك ؟

  

  مسعود : لا اقعد انا عایزك خمس دقایق و ھمشى ...

  

  فع لازم تشرب حاجة ..آدم : لا والله ما ین

  

  مسعود : اقعد یا بنى ..

  

  آدم : (یجلس ) خیر یا حاج .. حضرتك تعبت تانى و لا حاجة ؟

  

مسعود : (متجاھلا ما قالھ آدم ) مش كان واجب لما جیتلك المرة اللى فاتت تقولى 

  انك زمیل بنتى فریدة ؟

  

  ى ؟) یعنى ایھ علاقة زمالتى ببنت حضرتك فى شغلآدم : (متلعثما

  مسعود : ( ینظر الیھ بطرف عینھ ) یعنى ھى علاقة زمالة بس یا دكتور ؟

  

آدم : یعنى احنا كنا شغالین مع بعض فى المستشفى و انا استقلت و اكتفیت بالعیادة 

  .. فطبیعى اننا نسأل عن بعض ..

  

  مسعود : یعنى ھى زمالة لا اكتر و لا اقل ؟

  

  و یحك انفھ بیده )( ینظر الیھ آدم ثم ینظر الى الارض 

  

  مسعود : ھا یبنى !!

  

آدم : انا ان شاء الله المفروض ھناقش رسالة الدكتوراه كمان كام یوم .. و كنت 

  متفق مع فریدة بعد اذن حضرتك طبعا ... انى اجى اطلب منھا اید حضرتك ..

  

 مسعود : (یھز رأسھ و كأنھ غیر مكترث بما قالھ آدم ) قولى یا دكتور .. انا لما

  جیتلك كان عندى ایھ ؟

  

  : ( و كأنما قد صعقھ السؤال ) مــ ... مش فاكر ..آدم 

مسعود : اسمع یا بنى .. انا راجل ملیش فى اللف و الدوران وعارف انك فاكر 

كویس اوى .. ( یعبس كمن ضاق صدره )  اعتبرنى یا اخى جاى اكشف عندك 

  بنى .. تانى و المفروض تبقى عارف كان عندى ایھ .. قول یا

  ..  *آدم : (نكس رآسھ ) ھربس

  

مسعود : و انت عارف كویس انى مش متجوز و ان القرح و الالتھابات اللى كانت 

  موجودة على ...

  

  آدم : مفھوم مفھوم ... سببھا الاتصال الجنسى 

  

كدا .. و تیجى تقولى عایز عنى مسعود : بتھیألى عیب اوى .. لما تبقى عارف 

ینفعش یا بنى تبقى عینى  مكسورة قدام جوز بنتى ... انا جاى اتجوز بنتك .. م

اكلمك دلوقت زى ابوك  انا محیلتیش فى الدنیا دى غیر فریدة بنتى و عایزھا ھى 

و جوزھا یبقوا فخورین بیا طول عمرھم .. فخورة ببوھا الحاج مسعود صاحب 

عیبھ .. ابوس مكتب السفاریات المشھور .. الرجل التقى .. اللى متطلعش منھ ال

  ایدك یا بنى .. سیبنى انا و بنتى فى حالنا 

 

آدم : صدقنى یا حاج الموضوع دا خلاص .. انا بجد نسیتھ فیھ فرق كبیر بین انى 

اتعامل مع الحاج مسعود ابو البنت الوحیدة اللى حبیتھا فى حیاتى .. و بین 

لا ضمیرى  المریض مسعود اللى  جالى و عالجتھ .. صدقنى انا لا اخلاقى و

دا اعتبره محصلش  الموضوع  المھنى یسمحولى انى اعرّض بى حاجة زى دى ..

  كل بنى آدم خطاء ..  اصلا .. و بعدین

  

  

__________________________________________________  
یة و الأرداف فى أكثر تقرحات و التھابات حول الفم و الأنف و الأعضاء التناسل  HSV یسبب الھربس أو مایعرف إختصاراً ب

  الأحیان

مسعود : (بصوت مخنوق ) مفیش فرق ... انا جایلك لحد عندك .. و بستسمحك ... 

  سیبنا فى حالنا یا بنى .

  

  آدم : ( مستغربا ) ما ھو مش عدل اننا ندفع تمن غلطة حضرتك عملتھا ..

  

  مسعود : شوفت اھو .. لسھ ما خلصناش كلام و بتعیرنى .

  

یتھا فى حیاتى و الله ... انا بستسمحك یا حاج .. فریدة دى الوحیدة اللى حب آدم : ابدا

  نتجوز سیبنا  ... فابوس ایدك

  

نتى مفیش ى انا قلت اللى عندى و جواز من بمسعود : ( نفذ صبره ) اسمع یا یا بن

...  

  

  آدم : ( فى حزم ) انا اسف .. انا مستحیل اسیب فریدة 

  

) اسمع یا بنى انسى الكلام اللى انا قلتھولك دا كلھ ... مسعود : ( وقد جنّ حنونھ 

  ..و ممكن اعمل فیك ایھ .. ھفرمك ابعد عن بنتى احسنلك ... انت متعرفش انا مین 

  

  ( فى تحدى ) قبل ما تفرمنى ھكون قلت لفریدة ..  :آدم 

  

  مسعود : ( مستغربا ) و مبادئك و اخلاقك و القسم اللى قسمتھ ..

الواحد بیضحى حتى بأغلى حاجة یملكھا  عشان یكسب اللى بیبحبھ ..  آدم : احیانا

  المبادئ و القسم مثلا 

  

  مسعود : ( فى كبریاء )  محدش بیكسب حاجة بعد ما یموت 

  

  آدم : ( ینظر الیھ فى استھتار  ضاحكا ) میت !!!

  

  مسعود : ( وعیناه ینطقان بالشر ) ھقتلك

  

اضحى باخلاقى عشان اللى بحبھ ... ( ینظر  ممكن) انا قلتلك انى آدم : (ضاحكا

  الیھ فى عینھ ) و ممكن برده اضحى بحیاتى علشان اللى بحبھ ..

  

  ) كلب ... غبى .مسعود : (یصرخ

  

  سید) آدم : (فى غضب

  

  )مسرعا سید(یدخل 

  

  آدم : وصّل الحاج ..

  

  مسعود : افتكر انى حذرتك 

د مسعود و یحاول جذبھ للخارج و قد استشعر بان ثمة شئ مریب .. یمسك بی سید(

(...  

  ..سیدو یصرخ )   سیدآدم : ( ینزع ید 

  

لیجلس على كرسیھ خلف المكتب .. و یشعل  سیدو مسعود .. و یتجھ  سید(یخرج 

  )مرة اخرى سیدسیجارة .. وینفث دخان سیجارتھ فى توتر ... حتى یدخل 

  

  م الفراعنة ..: ایھ یا دكتور .. الراجل دا مالھ .. شكلھ من ایا سید

  

  ) عمرك حبیت ؟ سیدآدم : (متجاھلا ما قالھ 

  

  : طبعا حبیت  ... سید

  

  آدم : مراتك ؟

  

  : لا طبعا سید

  

  آدم : اومال مین ؟

  

  : ( و قد البسھ الشیطان ثوب الجِـد ) واحدة جارتنا زمان .... سید

  

  آدم : و ما تجوزتھاش لیھ ؟

  

  اتت ...: (فى حزن و الدمع یداعب عینیھ ) م سید

  

  و الحزن یھجم علیھا ) و الكلام دا من كام سنة  سیدآدم : ( یرقب تقاسیم وجھ 

  ن ..زمان .. من قبل ما تجوز بخمس سنی: یااااااااه من  سید

  

  آدم : ( مستغربا )و لسھ زعلان علیھا  لحد دلوقت ؟

  

  لم یجب )  سید( 

  

  آدم : ھا و بعدھا محبتش تانى ؟

  

  الشیطان عنھ ) طبعا حبیبت ..: ( و قد انصرف  سید

  

  آدم : (بلھفة ) مین ؟!

  

  : الاكل و الفلوس و الصدور المكتنزة و العود الفرنسى اللى یجنن .... سید

  

  آدم : ( متضجرا ) یا اخى اقصد ما حبتش واحدة تانى ؟

  

ظر الى : ( منصرفا ) احب تانى؟! .. ھى بتبقى مرة ..مبتجیش تانى  .. ( ین سید

یسند رأسة الى الكرسى .. و  آدم دھا منى ...یلا اللھم لا اعتراض ..( ) خالسماء

  رك دمعة فى مآقى عینھ ... )حتت

  " ستار "

  المشھد الثانى

   

  "الجریمة "

  

الفخم فى مكتب السفریات فى وسط البلد ... رأسھ بین كفیھ ..  ھ( فى حجرة مكتب

عت عیناك على عینیھ تستطیع بسھولة ان جالس فى جو من الھم و الحزن ..لو وق

  تقرأ فیھن الحزن و الھم و الحیرة .... یدخل عبد القوى )

  

  مسعود : (متلھفا) عملت ایھ ؟

  

عبد القوى : و لا اى حاجة یا حاج الواد صاغ سلیم ... مش عارفین نمسك علیھ 

  اى حاجة ..

  

  مسعود : طب ھنخلص من أرفھ ازاى دا ؟

  

  س اعرف فیھ ایھ یا حج ؟با لو عبد القوى : ما ان

  

  مسعود : قولتلك ... الدكتور الزفت دا عارف سر .. مش لازم حد تانى یعرفھ ..

  

  عبد القوى : یبقى نقتلھ ..

  

  مسعود : (مستھترا ) ازاى یا فالح ؟

عبد القوى : حصل یا حاج خلاص انا معایا اتنین بره ... ھیحلوا المشكلة دى 

  بمنتھى البساطة ..

  

  ..الله یخرب بیتكعود : ( فزعا )  مین ... بره ایھ .. انت ھتودینا فى داھیة مس

  

  عبد القوى : ( فى ثبات ) متخفش یا حج .. اھدى بس 

  

  ( یتجھ الى الباب و ینادى .. على رجل )

  

ور ایاه ... (ینظر الى .. مش انت اللى شغال عند الدكت سید) : (مستغربا مسعود 

  ایھ دا ھنا؟) جاى یعمل عبد القوى

  

  ... سید) اقعد یا  سیدعبد القوى : اھدى بس یا ریس ... (یشیر الى 

  

جاى النھاردة یا حج .. و ھینفذ كل اللى ھنطلبھ .. صح و لا ایھ  سیدعبد القوى : 

  یا ابو البنات ؟

  

  : طبعا .. بس  انتو برده تقدرونا یا بھوات !!! سید

  

لیھ شویة  سید( ینظر الى مسعود ) بس عبد القوى : طبعا . عنینا لیك یا سید 

  طلبات ...

  

  یؤمر .. سیدمسعود : 

عنده ست بنات یا حج و فیھ منھم اتنین على وش جواز ...فعندنا  سیدعبد القوى : 

  دى یا حاج ؟

  

  مسعود : (مستغربا ) عندنا ایھ ؟

  

  عبد القوى : (بصوت خافت ) جھازھم عندنا یا حج 

  

  مسعود : انت بتقول ایھ ؟!

  

  عبد القوى : خلاص یا حاج .. عایزین نخلص الموضوع بقى ...

  

  أمرنا الى الله ..) مسعود : (یھز رأسھ موافقا

  

  ؟! سیدعبد القوى : تمام یا 

  

  :  ما انا برده مش فاھم انا ھعمل ایھ ؟ سید

  

  )الى عبد القوى .. یستعجل الاجابة( ینظر مسعود 

  

  دیا بصوت عالى) عبد القوى : (متجھا الى الباب .. منا

  مندلیف ...

  

  )عر كثیف .. و السیجارة بین شفتیھ( یدخل شاب رفیع .. بش

  مسعود : (مستغربا ) ایھ دا كمان یا عبد القوى ؟

  

  عبد القوى : دا الحل یا ریس ...

  

  مسعود : (یتنھد ) یا رب یا ھادى ... اتفضل یا سیدى 

ھا یا عبقرینو ... جبت  )لیفعبد القوى : (ممسكا واضعا یده على كتف مند

  الوصفة ..

  

مندلیف : ( بصوتھ الغریب الذى تأثر من كثرة التدخین ) جیبتھا .. بس مش ھتمد 

  وزى ما اتفقنا مش ھیقل ملیم  ایدك علیھا قبل ما اقبض ..

  

عبد القوى : (یخرج ورقة من جیبھ و یضعا على المكتب بین یدى مسعود ) 

  حضرتك على شیك مندلیف اتفضل یا حاج .. عایزین توقیع 

  

  مسعود : (ینظر فى الورقة ثم یصرخ كمن لدُغ ) ایھ دا ؟؟ انتو مجانیین ...

  

  مندلیف : (منصرفا ) طب امشى انا بقى ..

  

) یا حاج الراجل اصبر یا اخى .. (ینظر الى مسعود )عبد القوى : (ممسكا بیده

الموضوع ھیبقى  جیبلنا وصفھ ھنحطھا للدكتور فى الاكل و مجرد انھ ھیأكل

  خلص ..

  

  مندلیف : و مفیش اطخن دكتور طب شرعى ھیعرف یحدد سبب الوفاة ...

  ) وفاة ایھ ؟ انتو عایزنى اقتل الدكتور ؟: (صارخا سید

  

  عبد القوى : یا اخى بیقولك محدش ھیعرف سبب الوفاة .. انت غبى ..

  

  )لا یا بیھ كلھ الا الدم ...: ( یصرخ سید

  

  جوازات بناتك ؟عبد القوى : و 

  

  ) یا بیھ بس لو اتمسكنا انا اللى ھروح فى الرجلین .. و فیھ اعدام : (یھدأ سید

  

)  اتمسكتوا ایھ!!! ... بقولك انا اللى عملھا .. و مستحیل حد مندلیف : (متباھیا

  یكتشف انھ مات مسموم ..

  

لا تھبط  .. (مسعود كان یراقب ما یحدث .. محدقا بعینیھ .. و انفاسھ لا تعلو  و 

  )كان اشبھ بتمثال وُضع على المكتب

  

  مسعود : مستحیل یكتشفوا لیھ یا ابو العریف ...

  

بقى یا عم الحاج ... التركیبة دى  صمندلیف : (یخُرج علبة صغیرة من جیبھ ) ب

  معمولة من كذا نوع من السم .. 

وم یعنى شوكران على زرنیخ على سیانید على استركینین ... و كل دى سم 

معروفة ... لكن الجدید بقى .. انى جیبت انواع سموم مش معروفة من غابات 

افریقیا .. مستحیل حد یكتشف انھ مات مسموم .. بالاضافة ان كل اللى ھو محتاجة 

  یدوب معلقتین . و یودع .. ھا یا حاج .. ھتمضى على الشیك و لا امشى ...

و یعطیھا للرجل ) اتفضل یا سیدى مسعود : (وقد لمعت عیناه.. یوقع على الورقة 

...  

  

  مندلیف : (ینظر الى الشیخ منصرفا ) تشكر یا حاج ..

  

  عبد القوى : (ممسكا بید مندلیف بلھجة مُھدِد) لو حد خد خبر ھقطع خبرك ..

  

  ) اطمن كلھ تمام ..مندلیف : (ضاحكا

  

  )(یخرج مندلیف

  

...ھتسیبنا نجھز بناتك ولا  سید ) ھا یاتأملھامسعود : (كان ممسكا بالعلبة فى یده  ی

  ھتجھزھم انت ...

  

  : ( و كأنھ وجد ضالتھ ) بس لیا كمان طلب یا حاج .. بعد اذنك . سید

  

  مسعود : (ناظرا الیھ فى ضجر ) عایز ایھ تانى ..

  

  :  عایز عشرین الف جنیھ كمان .. سید

  

ر نت عایز غیمسعود : (یصرخ ) انت مجنون ... ھو یاخد سبعین الف جنیة  .. و ا

جھاز بناتك عشرین الف جنیة ...( ینظر الى عبد القوى ) ما تشوف الناس اللى 

  انت جایبھم یا عبد القوى ...

فى غضب ) انت فاكر علشان عرفت  سیدعبد القوى : (ممسكا ناظرا الى عین 

سرنا .. احنا كدا ھنخاف .... احنا ممكن نخفیك من على وش الدنیا .. و ممكن 

مل العملیة دى من غیر و لا ملیم .. و الا قول یا رحمان یا رحیم على نخلیك تع

  بناتك ..

  

  : (یصرخ ) لالالا خلاص ... انا موافق  سید

  

مسعود : (فى ھدوء ) خلاص انا موافق .. ھدیك عشر الاف جنیة كمان فوق 

  ؟انت بتطبخ للدكتور كل یوم بس قولى . جھاز بناتك ... 

  

  ین تلاتة فى الاسبوع و باقى الایام بیجیب اكل جاھز ..انا بطبخ یوم: لا  سید

  

عبد القوى : طب اسمع .. انت ھتحطلھ السم دا ... فى یوم یكون جایب اكل من برا 

  ... فاھم ..

  

: ماشى ھو بكرة اكید ھیجیب اكل من برا .. و بعد بكرة ھیروح یناقش  سید

  الدكتوراه  بتاعتھ ...

  

  رة مش بعده ..مسعود : الموضوع دا یخلص بك

  

  )اج ..( یناولھ مسعود علبة السموم: حاضر یا ح سید

  

  )الى الباب سید(یتجھ 

  كلمة كدا و لا كدا ... انسى بناتك خالص  )عبد القوى : ( بصوت حاد

  

  ) سید( یخرج 

  

  دا .. سیدمسعود : انا قلقان اوى من اللى اسمھ 

دا یبیع ابوه بعشرة جنیة .. مش ) میقدرش یفتح بؤة بكلمة ... عبد القوى : (فى ثقة

  بجھاز بنین و عشر الاف جنیة ..

  ) انت واثق فى اللى الواد الى اسمھ ایھ دا ... اللى جاب السم ؟مسعود : (فى قلق

  

عبد القوى : دا واد عبقرى متعلم كیمیا فى بلاد بره ..  و  رجع ھنا اجازة . لف 

.. و قاعدین یحششوا طول اللیل یعوا فلوسھ و مستقبلھ ضعلیھ شویة عیال صیع .. 

  و النھار 

  

  ) حشیش !!! ربنا یطمنك .. شكلك ھتسجنا كلنا .. مسعود : (كمن أسقط فى یدیھ

  

عبد القوى : مش ھتقولى بقى یا ریس سر ایھ دا اللى تدفع فیھ كل الفلوس دى 

  عشان میطلعش ..

  

  مسعود : ( بغضب ) غبى .. اطلع برا

  

  

  

  

  "ستار "

  الثالث الفصل 

  المشھد الاول 

  

  "و زوجتھ سید"

  

ف زوجتھ صفیة حیرانا على كرسى و تق سیدالمطبخ فى منزل آدم .. یجلس (

  .. یتناقشان ) تغسل الاطباق امام  الحَوضَ 

  

  : انا مش قادر یا صفیة .. سید

  

مل صفیة : احنا خلاص اتناقشنا فى الموضوع دا طول اللیل امبارح و قلنا اننا ھنع

اللى الراجل اتفق معاك علیھ .. و ادینى اھوه جیت معاك كمان عشان اضمن انك 

  ما تطلعش عیل و تخاف ..

  

  كتافى من خیره اقتلھ .. م) مش قادر الراجل اللى لح: (متأثرا سید

  

صفیة : بقولك ایھ متوجعلیش دماغى ... احنا ھنحطلھ السم فى الاكل  و ھنمشى و 

.. و بعدین مش انت قلتلى ان محدش ھیعرف انھ مات لا من شاف و لا من درى 

  مسموم ..

  

للى بقالى ست سنیین فى الراجل ا كدا  : ایوا .. بس مش ھاین علیا اعمل سید

  !!! شغال عنده

  

  صفیة : (تحاول ان تمتص غضبھا ) معلش كلھ عشان البنات ..

  .. یعنى عشان اجوزھم اموت شاب زى دا ..ما یولعوا البنات  : سید

  

صفیة : (ما زالت تحاول تمالك اعصابھا ) ما ھو لو مخدناش الفلوس دى عمرھم 

ما ھیتجوزوا .. خلاص ایھ رایك .. ارفض و نسرح البنات بقى بلا سترة بلا نیلة 

  .. و ھم یساعدوا فى مصروف البیت ..

  

  : (ینكس رأسھ فى الارض ) اعوذ با� منك .. قلبك حجر  سید

  

  (صمت )

  

  در یا صفیة ...: مش ھق سید

  

..  سیدو تدیر و جھھا الى  حوضصفیة : ( وقد نفذ صبرھا . تلقى بالاطباق فى ال

) یا اخى حرام علیك انا بقالى كام سنة مستحملة الھم و الارف معاك  بصوت عالِ 

.. فقر و جوع و مرمطة ھنا و ھنا فى البیوت .. و كوم لحم مش عارفین ھنأكلھم 

على وش جواز و احنا محیلتناش فلوس نجیبلھم حتى منین و ازاى .. و بنات 

ھدوم مش جھاز و اجھزة كھربائیة ( یختلط صوتھا المخنوق بدموع ) انا زیى 

ش قدمنا حل تانى .. فیزیك صعبان علیا الجدع اللى جوا دا بس ھنعمل ایھ ... م

 ھیختارلازم نوافق ... عارف انت لو خیرتھ بین حیاتھ و بین سترة البنات .. و الله 

) و بعدین یا اخى انت قلبك حجر .. ما بتتھزش سترة البنات ..(عادت الى ثباتھا

من مناظر بناتك وسط الناس و الناس كلھا لابسھ و متشیكة و ھما شكل و لاد 

الشحاتین و لا لیھ احنا فعلا شحاتین ..مبتفكرش فى ست بنات ھیتجوزوا ازاى .. 

الھم اللى ما یتلم دا .... انت بس عایش فى مین ھیجیبلھم الاجھزة الكھربائیة و 

دور الكلب الوفى ...و بعدین زعلان على مین ..الحشاش السكرى بتاع النسوان 

  اللى جوا دا ... دا لو كان لیھ اھل مكنوش زعلوا علیھ ...

  

: (فى غضب ) یا شیخة اتقى الله .. الحشاش السكرى دا بیكشف على نص  سید

لاش .. و بیخدم الناس بعنیھ .. و عمرة ما آذى حد ...تیجى العیانیین فى العیادة ب

  انتى فى ثانیة تحكمى علیھ بالموت ...

  

صفیة : (عادت الى الاطباق ) انا محكمتش علیھ بالموت .. ظروفنا ھى اللى 

حكمت علیھ بالموت ... قلبھ ھو اللى حكم علیھ بالموت .. مش ابو البت اللى 

خضرا دا ھو اللى عاوز یقتلھ .. تلاقیھ عرف مصایبة ام عنیین  ة بتجیلھ الدكتور

ھو وبنتھ .. و بعدین انت بتتكلم على اساس انى انا اللى ضربتك على ایدك و 

  و كمان اقبل منھ الشیك و وافق على طلباتھ ..قولتلك روح للراجل 

  

 :(متلعثما) انا رحتلھ كنت فاكره ھیسألنى بنتھ بتیجى العیادة للدكتور و لا لا سید

... ھیطلب منى اجیبلھ حاجة من الدكتور .. لكن مكنتش متوقع انھ ھیطلب منى 

  الطلب دا ..

  

  صفیة: (بخبث) مرفضتش لیھ ؟

  

: ما انتى ما شوفتیش عبد القادر و لا شوفتى ھیبھ الباشا الكبیر .... عین عبد  سید

  القادر كانت بتقولى لو رفضت ھقتلك ..

اصطناع تصرخ و تتجھ لتجلس على الارض  صفیة : (كمن وجدت ضالتھا .. فى

 ملناش غیرك .. دا انا و البنات  سید) یالھووى  یقتلوك ... و تسیبنا لمین یا سیدامام 

  .. احنا مش قد الناس دى ) ابوس ایدك وافق ؟ (تمسك بیده

  

  ) مش ھقدر صدقینى .. : (بعیون حائرة سید

  

  ھ انا .....صفیة : ھحط

  

  )دم(یدخل آ

  

  یا جماعة صوتكم عالى كدا لیھ ؟ آدم : ایھ

  

  )و صفیة النظرات فى حیرة سید(یتبادل  

  

العادة مش عایز تدیھا فلوس .. ( ) تلاقیك كسیدآدم :مالكم یا جماعة .. (ینظر الى 

) خدى یا صفیة ... انا الورقیة من جیبھ .. یعطیھا لصفیةخرج بعض العملات یُ 

اخل انام شویة بعد ساعة كدا .. جھزوا .. بس بقولكم ایھ انا دراجل جلدة ھ عارف

لونك  سید) مالك یا  سیدالاكل و ھتھولى جوا فى اوضة النوم ...( ینظر الى 

  مخطوف و عرقان كدا لیھ ؟

  

  ) لا ابدا یا دكتور اصلى كنت متعصب شویة ...: (الدموع تداعب جفنھ سید

اتك ... عیب ) یا اخى انا قلتلك دى مراتك و عشرة عمر وام بنآدم : (معاتبا

   تتعصب علیھا كدا ..

 ٤٨  

 

  : (اغرورقت عیناه بالدموع ینكس رأسھ ) حاضر یا دكتور  سید

  

آدم : انا داخل انام ساعة وھاتولى الاكل .. عشان ورایا شغل كتیر باللیل و بكرة 

  المناقشة و عایز ابقى جاھز ..

  

  ) صالحیھ ...و بصوت خافت آدم : (ینظر الى صفیة

  

  )و صفیة نظرات طویلة  غریبة سیدیتبادل (یخرج آدم ... 

  

  

  

  

  

  

  

  

  

  

  

  

  

  

  

   "" ستار

 ٤٩  

 

  المشھد الثانى

  

  "سعدیة"

  

فى بھو المنزل و ما اشبھ كرسیھ  لحاج مسعود  متوترا على كرسیھیجلس ا( 

  بعروش الملوك .....  ینادى سعدیة .. تدخل سعدیة مسرعة )

  

  سعدیة : ایوا یا حاج ...

  

  مسعود : اعملیلى قھوة ..

  

  سعدیة : مش كفایة قھوة یا حاج .. دا رابع فنجان تشربھ .

  

  ) و انتى مالك ... غورى یلا اعملى القھوة مسعود : (فى غضب

  

  ) اوامرك یا حج سعدیة : (تنصرف

  

  ) مجاش لیھ الحیوان دا .. استر یا رب ...مسعود : (یحادث نفسھ

  

  )قوى من الباب(یدخل عبد ال

  

  ى ... و عملت ایھ ..مسعود : اتاخرت لیھ یا غب

  

  عبد القوى : معلش یا حاج البلد كانت زحمة ..

  مسعود : (فى قلق ) عملت ایھ ؟

  

كمان  كلمونى من شویة و قلولى  و مراتھ سیدعبد القوى : (فى ثقة) كلھ تمام .. 

ساعة ھیحطوا الاكل للدكتور وینزلوا یروحوا فى الشقة اللى اتفقنا علیھا معاھم فى 

  الرجالة ھیبقوا معاھم محدش ھیخرج غیر ما سعتك تؤمر  ...شبرا .. و 

  مسعود : و الزفت اللى مش عارف اسمھ ایھ اللى عمل السم دا ..

  

  عبد القوى : مرمى بره ... مستنیین اوامر سعتك نودیھ فین ...

  

  ). یطرق  فى الارض ..یفكر ...یعبث(مسعود .

  

  مسعود : دخلوه .. انا عایزة ھنا الاول 

  

  ) اوامرك یا حاج ..القوى :  (منصرفا ناحیة الباب عبد

  

  (یدخل عبد القوى و مندلیف ...)

  

مندلیف : ( فى غضب ) لزمتھا ایھ بس یا باشا البھدلة دى ... ما انا قلت لحضرتك 

سم ما یتحط فى الاكل و الدكتور بتاعكم دا یدوق الاكل .. ھیغور فى بمجرد ال

  ستین داھیة ..

  

  تحمل القھوة ..)(تدخل سعدیة .. 

  سعدیة : (تضع القھوة على المنضدة بین یدى مسعود ) اتفضل یا حاج ..

  

  مسعود : ( مرتبكا ) ایھ اللى جابك ھنا دلوقت ....

  

  سعدیة : حضرتك طلبت قھوة من شویة ...

  

  مسعود : طب غورى 

  

  (تخرج سعدیة)

  

  ؟؟ یا زفت من كلامك دا  ) انت متأكدترقبمسعود : (فى 

  

  ) طبعا متأكد ...یف : ( فى ثقةمندل

  

  مسعود : ماشى ...

  

  )(صمت

  

مسعود : على العموم انت ھتفضل معانا ھنا لحد ما نشوف الموضوع دا ھیخلص 

على ایھ .. لو اكتشفوا سبب الوفاة .. ھتبقى انت كبش الفدا ... و لو مكتشفوش یبقى 

  تمام .. و كل حى یروح لحالھ ..

  

  ا ھفضل معاكم لحد ما تقریر الطبیب الشرعى یطلع ؟) یعنى انمندلیف : (فزعا

  عبد القوى : ( یصفعھ على قفاه ) فى اعتراض ؟

  

مندلیف : (  یقوم من على الارض ) لا ابدا مفیش اعتراض و لا حاجة انا تحت 

  امركم .. (یحك انفھ بیده ) بس انا لازم الحاجة بتاعتى تبقى معایا 

  

  مسعود : حاجة ایھ ؟

  

  )لیف الى عبد القوى(ینظر مند

  

  ) قصده و لمؤاخذة یا حاج الكیف ..عبد القوى : (مبتسما

  

مسعود : اطمن .. احنا ھنعملك كل اللى انت عایزه بس المھم تفضل معانا لحد ما 

  نطمن ..

  

  ) و ھو كذلك ...مندلیف : (فرحا

  

  عبد القوى : ناخده تحت فى البدروم یا حاج ؟

  

ى ھنا ... احنا ھناخده نودیھ شقة فى العاشر من مسعود : لالالا مش عایزة یبق

  رمضان ... 

  

  عبد القوى : شقة ایھ دى یا حاج ؟

  

  مسعود : دى شقة اشتریتھا من كام شھر كدا .

عبد القوى : ما احنا یا حاج ما نعرفش العنوان و لا ھنعرف نوصل لا انا ولا  حد 

  من الرجالة ...

  

انت و الزفت دا ھنركب فى عربیتى ... و  مسعود : ما انا جاى معاكم .. انا و

الرجالة كلھم ھیجوا ورانا .. و ھیفضلوا  ھناك لحد ما تقریر الطبیب الشرعى 

  یخرج ...

  

  عبد القوى : و ھنسیب الفیلا كدا من غیر حراسة ؟

  

مسعود : حراسة ایھ .. ھو انت فاكر حد یقدر یوھب ناحیة الفیلا ... و خلاص 

.. المھم الرجالة اللى فى ا لازمة . اللى كنا خایفین منھ غار الحراسة ھنا معتش لیھ

شبرا یخلوا عنیھم مفتحة للزفت اللى ھناك و مراتھ  اوعو یھربوا ... و الرجالة 

اللى ھیبقوا مع النطع دا یخلوا عنیھم مفتحة ... و انت ھترجع معایا تانى بعد ما 

  نوصلھم  

  

  عبد القوى : اومرك یا حاج ...

  

  یلا ... اتكلنا على الله .. مسعود :

  

  (یخرج  مسعود .. و عبد القوى ... و مندلیف )

  

  " ستار "

  المشھد الثالث 

  

  ""كشف السر

  

( فى حجرة نوم فریدة .. تجلس على ھذا السریر فى سكون .. و قد ضمت ركبتیھا 

انا الى صدرھا ..و حلقت بیدیھا حول ساقیھا ... و التلفاز یصرخ  احیانا و یھدأ احی

  ھ ... تدخل سعدیة فى ھلع )یلإو لكنھا لا تنتبھ 

  

  سعدیة : الحقى یا دكتورة ...

  

  فریدة : فى ایھ .. بابا جرالھ حاجة ؟؟

  

  ) الدكتور ...سعدیة : (تحاول التقاط انفاسھا

  

  فریدة : دكتور ایھ انطقى ...

  

واد بیقولھ سعدیة : انا سمعت ابوكى الحاج و كان معاه واد شكلھ غریب كدا .. و ال

  ان بمجرد الدكتور ما ھیدوق الاكل ھیموت ...

  

  ) دكتور مین ؟!!فریدة : (تصرخ

  

  سعدیة : معرفش ...

)  لا لالا مستحیل بابا كن یكون بابا ھیقتل آدم ؟؟ (تجیبلھ)  ممائمتسفریدة : (

یعمل كدا .. بس انا اول مرة اشوف بابا بالحالة دى و بالعصبیة دى یوم ما فتحتلھ 

ضوع آدم ... اكید فیھ بینھم سر .. ( تدور حول نفسھا و حول سعدیة فى الغرفة مو

  )  بس سر ایھ اللى آدم ممكن یخبیھ علیا !!!!..

لأ فیھ حاجة .. اخر مرة كنت مع أدم حسیت انھ مخبى حاجة علیا .... ممكن یكون 

ان زمانھ بابا عرف كل اللى بینى و بین آدم ... حتى لو عرف مستحیل یقتلھ  ھو  ك

) انا خایفة اوى على سعدیة و قد ملأت الدموع جل وجھا قتلنى انا ... (تنظر الى

.. اعمل ایھ ؟ اعمل ایھ ؟ آدم یا سعدیة ... آدم لو حصلھ حاجة انا ھموت نفسى .

  )(تنھار

  

سعدیة : ( فى عزم ) البسى ھدومك و انزلى حالا اطمنى علیھ .. و استفسر منھ 

  فى ایھ ؟

  

زاى بس .. و بابا منعنى من الخروح و الناس اللى موقفھم قدام الفیلا مش فریدة : ا

  ھیسبونى اخرج ..

  

  سعدیة : الحاج خد كل الرجالة و مشى دلوقت .. مفیش حد بره الفیلا ..

  

) انا ھروح حالا لآدم و اطمن علیھ و اسالھ عن كل حاجة و ھو فریدة : (تصرخ

  ھیقولى ... كمان وحشنى اوى 

  

  

  " " ستار

  المشھد الاخیر

   

  "وفاء"

  

(آدم فى بھو بیتھ ... یجلس على الاریكة و الاكل بین یدیھ ... آكل بعضھ ... و لكن 

لونھ شاحب .. العرق یمطر من جسده ..... یدق أحدھم الباب  بقوة ... آدم فى 

  )یصل الى الباب بعد مشقة ضعف متجھا الى الباب ..

  

  ) انت كویس ؟ھوى على الارضبآدم الذى كاد ی فریدة : (ممسكةً 

  

  آدم : انا تمام .. انتى عاملى ایھ ؟

  

  )(یعودان الى الاریكة

  

  فریدة : طمنى علیك انت .. ایھ العرق دا .. و مالك ماسك بطنك كدا لیھ ...

  

آدم : (بصعوبة ) مش عارف ..بس بطنى وجعانى شویة .. من الاكل .. الست 

  دى مبتعرفش تطبخ .. سیدمرات 

  

  ) أكل ایھ ... اللى حصلك دا بعد ما اكلت ؟: (فزعة فریدة

  

  )لى الطعام على المنضدة من امامھمآدم : اه الاكل الزفت دا (یشیر ا

  

  ) كل  قد ملأت عینیھا الدموع تصرخ) آدم (تحتضنھفریدة : (تنظر الى الا

  ) مالك یا فریدة .. دا شویة مغص و یروحوا لحالھم دلوقت ؟مستغرباآدم : (

  

  )خل فریدة فى نوبة بكاء ھستیریة تد( 

  

  ) اتكلمى یا فریدة .. مالك .یا فریدة فى ایھ .. (یضمھا الیھ آدم : مالك

  

  (فریدة ما زالت تبكى ) 

  

  آدم : (یبعدھا عنھ و یمسك رأسھا بین كفیھ و ینظر الي عینیھا ) فریدة ... 

  

  فریدة : ( دموعھا تختلط بكلامھا ) انا جعانة ..

  

  ذھول ) جعانة !!!... ثوانى اتصل بالمطعة یبعتلنا دلیفرى ..  آدم  : (فى

  

  فریدة :( و قد اتجھت الى الاكل ) لالالا ... انا ھاكل من الاكل دا ..

  

و مراتھ  سیدتسما و بصوت مبحوح ) مبلاش بدل ما بطنك توجعك .. بآدم : (م

  دول منھم � ...

  

   )  تشبھ شلالات آنجل مازالت فریدة و قد بدأت فى الاكل و دموعھا (

  

آدم : انتى غریبة اوى النھاردة ... بس تعرفى وحشتینى اووى  . بكرة یا ستى 

ابوكى رافض .. (فریدة تنظر  ھناقش الرسالة و ان شاء الله بعدھا نتجوز .. بس

) انا نسیت اقولك.. جالى  ھنا و قالى انى لازم ابعد عنك .. عارفة ... قالى انى الیھ

) بس تعرفى انا لو ھموت علشانك .. دى عنك ھیقتلنى ... (یضحكلو مبعدتش 

كل   و یدس یده فى شعرھا تبقى نعمة من ربنا (ینظر الیھا وھى ما زالت تأ

  )... یعنى انتى جایة و منھارة  علشان فى الاخر تیجى تاكلى ھنا ؟!المجنون

  

  ..فریدة : ( و قد أكلت ما استطاعت تنظر الیھ ) ما ھو قتلك فعلا .

  

  آدم : (مستغربا ) قتلنى ازى ؟ ... مش بقولك انتى غریبة اوى النھاردة یا فریدة ... 

  

فریدة : ( لونھا شاحب .. نفسھا ضعیف .. عرق غزیر ..  تنظر الى الطعام )  

  الاكل دا فیھ نوع سم بیقتل بمجرد الاكل .. و ملوش علاج ..

  

) یبكىھ ... انتى مجنونة .... (آدم : ( فى جنون  یصرخ ) و انتى ازاى اكلتى من

  ؟  .... (یضمھا الیھ بما بقى لھ من قوة ) حرام علكى لیھ كدا ... اكلتى لیھ فریدة لا

  

فریدة : ( وقد حلقت بیدیھا رقبھ آدم .. و اسندت رأسھا الى صدره ) ما انا قلتلك 

  انى مینفعش اعیش من غیرك ....

جفاف ریقھا ) مش احنا عشنا مع و بعدین انت زعلان لیھ (صوتھا ضعیف نتجة 

  بعض و حبینا بعض و ادینا اھوه یا سیدى ھنموت مع بعض ....

  

( یزداد عرق الحبیبن ... و یزدادان شحوبا .. و یخفت صوتیھما و فریدة ما زالت 

الصوت الذى بالكاد تسكن صدره و ھو ما زال یدس یده فى شعرھا و یناجیان بھذا 

  )یصل الى اذنك 

بس انا برده مش عارفاه .. بابا عمل كدا لیھ .. مین قالھ انى كنت حامل  فریدة :  

  منك .. طب و لما عرف كان المفروض یجى یتقلنى انا !!!

  

آدم : (مبتسما و قد اسند ذقنھ على رأس فریدة ) و مین قالك انوا عرف انك كنتى 

  حامل ؟؟

  

  فریدة : (تثقل رأسھا على صدر آدم ) اومال عمل كدا لیھ ؟

  

آدم : انتى بتھزرى .. دى اخر دقایق ھنتكلم فیھا مع بعض .. ھنقضھا كلام عن 

  ابوكى ...

  

( فریدة تحتضر ... تفیق احیانا و تغفوا احیانا اخرى .. و آدم قد فقد كل قواه .. 

  یكلمھا احیانا فلا تجیبھ و اخرى تجیبھ )

  

معاكى .. بس كان  آدم : عارفة یا فریدة .. انا مش زعلان انى ھموت لانى ھموت

نفسى اعیش معاكى و نتجوز و نخلف .. و زى ما انتى قلتى تشاركینى انتصارتى 

و انھزماتى .. فرحى و زعلى .... بس احنا شاركنا بعض فى (یكح و یبدأ فى 

الانھیار )  اللى.. اكتر من كدا .. الحیاة و الموت .. (یحاول ان یضغط على 

(یحتضر .. یشھق و فى نفسھ الاخیر یصرخ ) معصمھا لتجیبھ ..) فریدة انا ..

  بحبك ...

  

  

فریدة : (بصوت متقطع .. متھدج .. حانى ) آدم .. انا بحبك .. استنى ... انا جایھ 

  معاك .... بحبك 

 انریكي اجلیسیاس صوت ( المسرح مظلم ... و یسُلط الضوء على كلتا الجثتین .. 

  ) "hero" یشجو بتلك الاغنیة التى یعشقھا القتیلان 

  

  

  

  فضمیني إلى صدرك اللـــــــــــیـلة

 

  أستطیع أن أكون بطلك

 

  وبأ مكاني تقبیل خطى الألم منكِ 

 

  وسأقف إلى جانبك للأبد

 

  فأنتِ من یستطیع أخذ أنفاسي بعیداً معھ

 

  ?ھل لكِ أن تحلفي بأن تكوني لي وحدي

 

  .أم انكِ تكذبین وتریدین الھروب والاختفاء عني

 

  ! أعد في أعماقكِ ؟ أم أني فقدت عقلي ألم

 

  لم أعد أھتم بوجودكِ معي ولكن

 

  أستطیع أن أكون بطلك

 ٦١  

 

 

  وبأ مكاني تقبیل خطى الألم منكِ 

 

  وسأقف إلى جانبكِ للأبد

 

 .فأنتِ من یستطیع أخذ أنفاسي بعیدا معھ

  

  

  

  

  " ظلام دامس .. بقایا صوت انریكى "

  

  

  

  

  

  

  

  

  

  

  

  

  " ستار"

